
Procesverbal  

Nga mbledhja e 4-të e Bordit Ekzekutiv të FPPK-së e mbajtur me 30.09.2026 me fillim nga ora 

17:00 në zyre e takimeve në Hotel Marriot.  

Në mbledhje ishin prezent: Nehat Çitaku, Besim Hajdari, Ardian Lamaxhema, Shega Hashani, 

Gani Pireva, Jahja Termkolli, Nita Baymak dhe Sheremet Hoti. 

Mungun me arsye: Bjondina Hasani, Riana Rifati Canhasi 

Prezent ishte edhe Sekretari i Përgjithshëm, Fadil Luta, i cili u caktua të mbajë procesverbalin e 

takimit.  

Mbledhjen e udhëhoqi Kryetari, Nehat Çitaku, i cili në fillim i përshëndeti të pranishmit duke u 

uruar mirëseardhje në mbledhje e katërt të BE, e pastaj e hapi mbledhjen pasi u konfirmua kuorumi, 

Kryetari propozoi rendin e ditës, i cili u miratua njëzëri nga Bordi Ekzekutiv: 

 

RENDI I DITËS 

1. Aprovimi i procesverbalit nga mbledhja e kaluar 

2. Aktivitetet ndërmjet dy mbledhjeve dhe vendimet përmes Viber-i 

3. Raportet nga aktivitetet ndërkombëtare 

a. Seminari për trajner Level I dhe kampi për të rinj 

b. Pjesëmarrja në Lojërat mesdhetare 

c. Pjesëmarrja në Mini champs në Francë 

d. Pjesëmarrja në BTTU për senior në BiH 

4. Shqyrtimi i raporteve te komisioneve për 

a. Bursat 

b. Digjitalizimin 

c. Furnizimin me pajisjet 

5. Procesi i kategorizimit, planifikimet për vitin 2027 – ndryshimet që duhet bërë sipas 

rregullores së financimit nga MSR-ja 

6. Organizimi i ligës së përbashkët Kosovë-Shqipëri 

7. Aplikimi për organizim të kampeve ndërkombëtare 

8. Kampionati Evropian për U13, (Turqi, 11-15.11.2026. 

9. Kampionati Ballkanik për Veteranë (30.10 – 01.11.2026) 

10. TOP 8 turnetë 

11.  Te ndryshme; 

a. Pjesëmarrja e Zanës në Stiga Masters  

b. Fillimi i procesit për zgjedhjen e Komisionit të Sportistëve 

c. Kampionati evropian në Lubjanë  

Pika 1 

Aprovimi i procesverbalit nga mbledhja e kaluar 

Kryetari informoi të pranishmit se procesverbali i mbledhjes së kaluar është dërguar me kohë për 

aprovim e pastaj u është shpërndarë klubeve, por si procedurë është vendos si pikë e rendit të ditës 

për aprovim formal, Pas diskutimeve të zhvilluara nga të pranishmit, unanimisht u mor ky: 

VENDIM 

I. Aprovohet procesverbali nga mbledhja e kaluar 

Pika 2. 

Vendimet përmes viberit dhe Aktivitetet ndërmjet dy mbledhjeve 

Kryetari informoi anëtarët e bordit mbi aktivitetet e shumta të realizuara ndërmjet dy mbledhjeve, 

ku veçoi: 

• Aktivitetet ndërkombëtare dhe vendore: Organizimin e seminarit për trajnerë dhe 

kampit për të rinj me ekspertin nga ITTF, si dhe përmbylljen e suksesshme të garave 

ekipore në të gjitha kategoritë. 

• Komunikimi me WTT: Është pranuar një e-mail nga WTT për caktimin e datës së 

aktivitetit për vitin 2027. 

• Takimi me Ministrin: Kryetari njoftoi për takimin mitingun me Ministrin, nga i cili u 

kërkua sqarimi se pse nuk ka mbështetje financiare nga MRS sepse jemi ne muajin e 10 

dhe ne ende nuk e kemi pranuar këstin e dytë, TM2-shin. . Gjithashtu u kërkua edhe nëse 

do ta kemi përkrahjen nga Ministria për organizimin e aktivitetit botëror Wtt Prishtina 2027 

dhe nëse mund të llogarisim në Pallatin e Rinisë dhe të Sporteve për organizim të këtij 

eventi edhe në vitin 2027. Ministri premtoi përkrahje maksimale për organizimin e WTT 

2027, ndërsa rekomandoi që mos të llogaritet në Pallatin e Rinisë dhe të Sporteve sepse i 

njëjti duhet të hyjë shumë shpejt në renovim, ndërsa na njoftoi se alokimi i mjeteve për 

TM2 do të bëhet sapo të krijohen kushtet buxhetore. 

Kryetari potencoi po ashtu disa çështje që po ndikojnë negativisht në mbarëvajtjen e punës: 

• Gabimet teknike nga Komisari i garave dhe Sekretari i Përgjithshëm gjate kësaj periudhe 

kanë shkaktuar pakënaqësi dhe frustrim tek anëtarët e FPPK-se: 

• Kryetari vuri në dukje e-mailet e pranuara nga Besarti dhe Burimi. Besarti reagoi si pasojë 

e një gabimi teknik nga sekretari lidhur me caktimin e orarit të seminarit për Trajner, ndërsa 

Kpp Juniku-Burim Kuqi reagoi ashpër përmes FP por edhe emalit pas vendimit te 

Sekretarit dhe Komitetit të Gjyqtareve për angazhimin si gjyqtarë të personave që ishin 

edhe sportistë aktivë në garat e para të sezonit vjeshtor. 

Sekretari sqaroi se njoftimi për orarin e kampit u është dërguar të gjithëve me specifikimin 

se ka qenë lëshim nga sekretari, ai theksoi që është bazuar në praktikën e përgjithshme që 

së pari organizohet pjesa e teorisë e pastaj ajo e praktikës. Ndërsa sa i përket angazhimit të 

gjyqtarëve që janë edhe sportistë, ai theksoi se ky veprim ishte i detyruar në mungesë të 

gjyqtarëve, me qëllim që të sigurohej përfundimi i rregullt i garave ekipore. E për këtë 

problem (mungesën e gjyqtarëve, e nevojën për të angazhuar gjyqtarët sportistë) kam 

diskutuar edhe me kryetarin i cili ka qenë gjithmonë që të respektohen rregulloret dhe 

Statuti i FPPK-se. 

• Propozimet në Viber dhe Kontrata e Sekretarit: Kryetari ngriti si çështje propozimet 

për votim të bëra nga sekretari në grupin e Viber-it, si dhe faktin që kontrata e sekretarit 

është kontratë shërbimesh dhe i mungon data e skadimit. E po ashtu edhe mungesën e 

gjyqtarëve në ligat e dyta.  

Sekretari sqaroi se i njëjti model kontrate përdoret që nga viti 2012. Mandati i sekretarit 

është 4-vjeçar, ashtu siç përcaktohet në statut. Rrjedhimisht, meqenëse kontrata i është 

vazhduar në fillim të këtij viti, mandati i tij skadon në shkurt të vitit 2030. Megjithatë, ai 

shtoi se Kontratat duhet te jene ne pajtim me ligjet e Kosovës dhe të përmbajnë të gjitha të 

dhënat e duhura për një kontrate pune duke përfshirë edhe afatin e fillimit dhe të mbarimit 

të punës dhe shtoi se  pozita e Sekretarit zgjidhet nga Bordi i FPPK-se me mandat 4 vjeçar 

dhe shtoi se nëse bordi e vlerëson të nevojshme, kontrata mund të shkëputet nëse i njëjti 

nuk i kryen detyrat e parapara ne Statutin e FPPK-se.. Ndërsa sa i përket dy propozimeve 

qe Sekretari i ka vu ne votim ne grupin ne Viber dhe të cilat nuk kanë kaluar sekretari 

sqaroi se të gjitha ato së pari diskutohen me kryetarin dhe më pas vendosen për aprovim 

në grup. 

Vendimet e miratuara përmes platformës Viber: 

Gjatë kësaj periudhe ndër mbledhëse, anëtarët e bordit kanë votuar dhe kanë miratuar në grupin e 

Viber-it këto vendime: 

1. 04 gusht 2026: Vendimi për aprovimin e listës së sportistëve dhe trajnerëve për kampin 

me ekspertin e ITTF-it. 

2. 04 gusht 2026: Vendimi për publikimin e ftesave për ofertim për digjitalizim dhe furnizim 

me pajisje. 

3. 04 gusht 2026: Vendimi për organizimin e seminarit "ITTF Level I" për trajnerë në Hotel 

Prishtina. 

4. 12 gusht 2026: Vendimi për caktimin e Gani Pirevës si delegat i FPPK-së në kongresin e 

BTTU-së në Sarajevë. 

5. 26 gusht 2026: Vendimi për aprovimin e listës për pjesëmarrje në ETTU për Senior në 

Lubjanë, në përbërje: Kreshnik Mahmuti (sportist), Shega Hashani (sportiste), Ridvan 

Hashani (trajner) dhe Nehat Çitaku (Delegat në Kongresin e ETTU-se dhe udhëheqës i 

rrugës). 

6. 31 gusht 2026: Vendimi për zgjedhjen e komisionit ad hoc për vlerësimin e ofertave për 

digjitalizim, në përbërje të: Sheremet Hoti, Gani Pireva dhe Riana Rifati Canhasi. 

7. 10 shtator 2026: Vendimi për shtyrjen e xhirove të Superligës nga data 20 shtator për më 

26 shtator. 

8. 23 shtator 2026: Vendimi për aplikimin në ITTF për programin "Sporti në Shkolla", me 

koordinator Artan Haxhijaj dhe ndihmës koordinator Bahri Limolli. 

Pika 3 

Raportet nga aktivitetet nderkombtare 

a. Seminari për trajner Level I dhe kampi për të rinj 

b. Pjesmarrja në Lojrat mesdhetare 

c. Pjesmarrja në Mini champs në Francë 

d. Pjesmarrja në BTTU për senior në BiH 

Në këtë pikë të rendit të ditës u shqyrtuan raportet për aktivitetet e realizuara jashtë vendit. Kryetari 

njoftoi të pranishmit mbi ecurinë e secilit aktivitet si vijon: 

a. Seminari për trajnerë "Level I" dhe kampi për të rinj: 

Kryetari informoi për mbarëvajtjen e seminarit për trajnerë, i cili u përmbyll me certifikimin e 18 

pjesëmarrësve. Po ashtu, u paraqitën të dhënat edhe për realizimin e kampit stërvitor për të rinj 

me ekspertin e ITTF-it. 

b. Pjesëmarrja në Lojërat Mesdhetare: 

U raportua se pingpongu ka qenë i përfaqësuar në këto lojëra. Edhe pse përfaqësuesit tanë zhvilluan 

vetëm nga një ndeshje në konkurrencën individuale dhe një në çifte, pjesëmarrja e tyre vlerësohet 

e rëndësishme. sidomos kur dihet se Kosova është organizatore e Lojërave Mesdhetare 2030 

ndërsa FPPK-se bashke organizatore e garave të sportit të pingpongut. 

 

c. Pjesëmarrja në "Mini Champs" në Francë: 

Kryetari ndau lajmin pozitiv për performancën në "Mini Champs", ku sportistja Zana arriti një 

rezultat të shkëlqyer duke u plasuar në vendin e 19-të nga gjithsej 96 sportiste pjesëmarrëse. Si 

rrjedhojë e këtij suksesi, ajo është përzgjedhur për të marrë pjesë në turneun prestigjioz Stiga 

Masters ne te cilin ftohen 14 pingpongiste – talentet me të mira të Evropës për grup moshat 11 

vjeçare. 

c. Pjesëmarrja në BTTU për Seniorë në Bosnjë dhe Hercegovinë: 

Lidhur me këtë aktivitet, kryetari vuri në dukje raportet e dërguara nga ai vetë dhe nga trajneri i 

kombëtares së femrave. U konstatua se rezultatet e përgjithshme nuk ishin të kënaqshme: 

o Vajzat zhgënjyen në garat ekipore duke pësuar dy humbje nga Maqedonia e Veriut. 

o Meshkujt edhe përkundër angazhimit u plasuan te parafundit duke e mundur vetëm 

San Marionon. 

o Në garat individuale, vetëm Shega arriti të kalonte fazën e grupeve. 

o U bë e ditur se ende mungojnë raportet zyrtare nga drejtori dhe trajneri i kombëtares 

së meshkujve. 

o Për sa i përket Kongresit të BTTU-së, delegatët tanë kanë qenë mjaft aktivë, 

veçanërisht në votimin e Qipros për të marrë pjesë në gara. Po ashtu, u njoftua 

zyrtarisht pranimi i të drejtës për organizimin e Kampionatit Ballkanik për Veteranë 

ne vitin 2027 ne Kosove. 

Pas diskutimeve, Bordi unanimisht mori këtë: 

VENDIM 

I. Miratohet raportet nga këto aktivitete 

II. Obligohet drejtori i përfaqsues dhe trajneri i përfaqsuesës së meshkujve të 

dërgojnë raportet e tyre sa më parë 

Pika 4 

Shqyrtimi i raporteve te komisioneve per 

a. Bursat 

b. Digjitalizimin 

c. Furnizimin me pajisjet 

Përpara fillimit të shqyrtimit të raporteve, Kryetari hapi një diskutim paraprak nëse duhet të 

procedohet me këto pika. Ai ngriti shqetësimin se Federata ende nuk i ka pranuar mjetet nga TM2, 

dhe nëse nuk pranohen edhe këstet e tjera, si dhe fondi i veçantë për Prishtina Open deri në fund 

të vitit, Federata rrezikon të futet në borxhe. Prandaj, Kryetari sugjeroi që për këto pika të shtyhet 

vendimi për më vonë. 

Gjatë diskutimit të hapur, anëtarët e komisioneve dhe të bordit paraqitën raportet dhe qëndrimet e 

tyre si vijon: 

• Digjitalizimi (Raporti dhe Propozimi): 

Sheremet Hoti propozoi që me procesin e digjitalizimit të fillohet më herët, me kusht që 

kompanisë t'i kërkohet shtyrja e afatit të pagesave për në fund të aktivitetit. Në vazhdim të 

këtij propozimi, ai paraqiti raportin zyrtar të komisionit ad hoc të datës 04 shtator 2026 

për vlerësimin e ofertave për digjitalizimin e administratës së FPPK-së. Ai njoftoi se pas 

shqyrtimit të dosjeve nga thirrja publike, komisioni kishte përzgjedhur në rrethin e ngushtë 

3 nga 4 kompanitë ofertuese. Më pas, ishte zhvilluar një takim i hapur prezantues ku, 

përveç komisionit, morën pjesë edhe Kryetari, Sekretari dhe një anëtare e Bordit.Duke u 

bazuar në kriteret si çmimi i arsyeshëm, siguria, serioziteti dhe bashkëpunimi i 

deritanishëm, komisioni përzgjodhi kompaninë "Tick Media". Si pikë kyçe e këtij 

suksesi u përmend edhe lojaliteti i ofruar nga kompania për një periudhë 6-mujore, gjatë 

së cilës kërkesat e Federatës do të implementohen hap pas hapi deri në finalizim. Mbi këtë 

bazë, ai ftoi bordin ta aprovojë propozimin e komisionit për fillimin e punës. 

Edhe pjesëmarrësit tjerë e theksuan nevojën që sa ma shpejtë të kalojmë në sistem të 

digjitalizuar. 

• Furnizimi me pajisje: 

Gani Pireva, në emër të Komisionit për Pajisje, propozoi që çështja e furnizimit të shtyhet 

për mbledhjet e ardhshme. Ai sqaroi se, përveç situatës së vështirë buxhetore, anëtarët e 

komisionit kanë nevojë edhe për një takim shtesë. 

• Bursat: 

Besim Hajdari shprehu qëndrimin e tij kundër shtyrjes, duke theksuar se nuk është i pajtimit 

që të shtyhet vendimi për përzgjedhjen e bursistëve. 

Pas diskutimeve, Bordi unanimisht mori këtë: 

VENDIM 

I. Shtyhet vendimmarrja për ndarjen e bursave dhe furnizimin me pajisje për mbledhjet e 

ardhshme të Bordit. (Ky vendim u mor me shumicë votash, me një votë kundër nga Besim 

Hajdari për pjesën e bursave). 

II. Aprovohet propozimi komisionit ad hoc si dhe përzgjedhja e ofertës së kompanisë 

"Tick Media". Ky vendim fuqizohet pasi përfaqësuesit e kompanisë "Tick Media", në 

komunikim direkt gjatë mbledhjes, konfirmuan se pranojnë të nisin punën menjëherë, 

ndërsa pagesa do të ekzekutohet në momentin kur Federatës t'i krijohen kushtet 

buxhetore. Mbi këtë bazë: 

a. Të nënshkruhet kontrata me kompaninë, ku specifikohen qartë hapat deri në 

finalizimin e implementimit të plotë të programit. 

b. Të planifikohet dhe të menaxhohet me kujdes procesi i kalimit në programin e ri. 

c. Të përcaktohen detyrat e tjera për implementimin e programit të ri në faqen zyrtare 

(web) dhe në aplikacionet mobile. 

d. Ngarkohet Sekretari i Përgjithshëm i Federatës për monitorimin, koordinimin dhe 

mbikëqyrjen e plotë të këtij projekti. 

 

Pika 5.  

Procesi i kategorizimit, planifikimet per vitin 2027 – ndryshimet që duhet bërë sipas 

rregullores së financimit nga MSR-ja 

Kryetari informoi të pranishmit mbi procesin e kategorizimit dhe punën e madhe që ka bërë 

administrata për plotësimin e dokumentacionit të nevojshëm. Ai sqaroi se ka ndryshime të mëdha 

në mënyrën e pikëzimit krahasuar me vitin e kaluar, ku formula e re përcakton:15 pikë për 

qeverisje të mirë, 50 pikë për performancë sportive, 25 pikë për mirëqenie, 15 pikë për turizëm 

dhe diplomaci sportive. 

Kryetari nënvizoi se, bazuar në kalkulimet paraprake që ka bërë administrata, Federata jonë pritet 

të ketë më pak pikë për vitin 2027, gjë që rrjedhimisht do të sjellë një buxhet më të vogël shtetëror. 

Ky fakt rrit ndjeshëm rëndësinë e angazhimit dhe punës me sponsorë privatë për të siguruar fondet 

e nevojshme alternative. 

Në vazhdim të kësaj pike, Sekretari i Përgjithshëm njoftoi anëtarët e Bordit me vështirësitë e hasura 

dhe me hapat e ndërmarrë për planifikimin e vitit 2027: 

• Buxheti Operativ Vjetor: Është hartuar draft-buxheti operativ vjetor, i cili sipas 

rregullave të reja duhet të përbëjë 30% të buxhetit total. Ky planifikim është bërë duke u 

bazuar në shpenzimet e vitit 2026, por me një rritje të parashikuar prej 10%. Duke ditur se 

planifikimi I buxhetit do të përgatitet në fund të vitit pasi të dimë buxhetin për vitin 2027. 

• Objektivat dhe detyrat kyçe për vitin 2027: U specifikuan aktivitetet që duhen 

planifikuar dhe zbatuar patjetër: 

o Monitorimi i rregullt i klubeve të pingpongut, 

o Organizimi i seminareve për antidoping, për trajnerë dhe për referë (gjyqtarë), 

o Pjesëmarrja në Kampionatet Botërore, 

o Organizimi i kampeve stërvitore ndërkombëtare, me pjesëmarrjen e të paktën 3 

shteteve që nuk bëjnë pjesë në rajonin e Ballkanit. 

Pas diskutimit, të pranishmit u deklaruan plotësisht dakord dhe aprovuan njëzëri veprimet dhe 

planifikimet e prezantuara nga sekretari. 

Pika 6.  

Organizimi i ligës së përbashkët Kosovë-Shqipëri 

Kryetari informoi të pranishmit se në kalendarin e aktiviteteve për vitin 2026, bashkë organizimi 

me Federatën e Shqipërisë është paraparë të mbahet më 21 dhe 22 nëntor 2026. Për këtë qëllim, 

Bordi duhet të përcaktojë lokacionin, llojin e garave, numrin e pjesëmarrësve dhe detajet e tjera 

logjistike, të cilat më pas do të diskutohen dhe harmonizohen edhe me palën nga Shqipëria. 

Gjatë diskutimit u përcaktuan kornizat fillestare si vijon: 

• Lokacioni: Klubeve të Prizrenit do t'u lihet një afat prej 10 ditësh për të konfirmuar nëse 

kanë mundësi ta marrin përsipër organizimin. Në rast të një përgjigjeje negative apo 

pamundësie, aktiviteti do të zhvendoset për t'u organizuar në Ferizaj. 

• Pjesëmarrja në gara ekipore: Është paraparë të marrin pjesë nga 2 ekipe të meshkujve dhe 

2 ekipe të femrave nga Kosova, dhe po aq (2+2) nga Shqipëria. 

• Pjesëmarrja në gara individuale: Kampionati individual do të zhvillohet me nga 8 + 8 

sportistë për secilën federatë, (meshkuj dhe femra). 

• Mbulimi i shpenzimeve: U vendos që Federata jonë të mbulojë plotësisht shpenzimet e 

akomodimit dhe të ushqimit për të gjithë pjesëmarrësit nga Shqipëria dhe Kosova. 

Pika 7.  

Aplikimi për organizim të kampeve ndërkombëtare 

Sekretari i Përgjithshëm riinformoi të pranishmit se, bazuar në kriteret e rregullores së re të 

kategorizimit, Federata duhet të parashohë gjatë vitit 2027 organizimin e të paktën 3 aktiviteteve 

ndërkombëtare ku marrin pjesë minimalisht 3 shtete që nuk janë nga Ballkani. Ky hap është i 

domosdoshëm për të ngritur numrin e pikëve në kategorizim për vitin 2028. 

Në ndërlidhje me këtë, Kryetari njoftoi anëtarët e Bordit se ekziston një thirrje e hapur për projekt 

nga ETTU (Federata Evropiane e Pingpongut), në të cilën Federata jonë ka të drejtë të aplikojë. 

Afati i fundit për dorëzimin e aplikimit është data 5 tetor 2026. 

Pas diskutimeve, Bordi unanimisht mori këtë: 

VENDIM 

I. APROVOHET inicimi i procedurës për aplikim në projektin e ETTU-së për 

organizimin e kampit ndërkombëtar. 

II. NGARKOHET Sekretari i përgjithshëm që të përzgjedhë opsionin më të favorshëm 

dhe më të realizueshëm për organizim nga ana jonë, dhe të dorëzojë aplikacionin zyrtar 

brenda afatit të paraparë ligjor (deri më 5 tetor 2026). 

 

Pika 8.  

Kampionati Evropian per U13, (Türkiye) 11-15.11.2026. 

Kryetari njoftoi anëtarët e Bordit se afati zyrtar për paraqitjen e sportistëve të moshës U13 për 

Kampionatin Evropian, i cili do të zhvillohet në Turqi nga data 11 deri më 15 nëntor 2026, është i 

hapur deri më 12 tetor 2026. 

Kryetari theksoi se informacioni fillestar tashmë i është përcjellë Drejtorit të përfaqësueses. Për të 

përmbyllur këtë proces, u kërkua nga Sekretari i Përgjithshëm që të kontaktojë sërish Drejtorin për 

të siguruar listën përfundimtare me emrat e sportistëve dhe trajnerëve që do të përfaqësojnë 

Kosovën. 

Pas diskutimit, u vendos që sapo Drejtori të dorëzojë listën e propozuar të sportistëve dhe 

trajnerëve, Bordi do të bëjë shqyrtimin dhe miratimin (pranimin) zyrtar të saj përmes votimit 

digjital në grupin e Viber-it, me qëllim që të respektohet afati i fundit i paraqitjes zyrtare. 

  

Pika 9.  

The Balkan Veteran TT Championship- 2026  30-01.11.2026 

Kryetari rikujtoi të pranishmit se Kampionati Ballkanik për Veteranë është planifikuar të 

zhvillohet nga data 30 tetor deri më 1 nëntor 2026. 

Ai njoftoi anëtarët e Bordit se, ndonëse në buxhetin e rishikuar fillimisht ishte paraparë një fond i 

veçantë për mbështetjen e aktiviteteve të veteranëve, duke pasur parasysh gjendjen aktuale 

financiare të Federatës dhe mungesën e mjeteve nga TM2, për këtë aktivitet nuk do të parashihet 

mbulim i shpenzimeve. Nëse para fillimit të Kampionatit pranohet TM2 atëherë mund te 

diskutohet dhe të vendoset për suportimin veteraneve Kosovar pjesëmarrës në këtë Kampionat.  

Pika 10.  

TOP 8 turnetë 

Kryetari ia dha fjalën Sekretarit të Përgjithshëm, i cili njoftoi të pranishmit me situatën aktuale të 

kalendarit të garave. Ai sqaroi se dy nga turnetë "TOP 8" (për U15 dhe U19) aktualisht janë të 

planifikuara përpara përfundimit të të gjitha aktiviteteve të këtyre kategorive (siç është Turneu i 

Ditës së Flamurit). Për të siguruar që në këto turne të marrin pjesë vërtet 8 sportistët më të mirë të 

renditur në fund të sezonit, Sekretari propozoi: 

• Turnetë TOP 8 për U15 dhe U19, të parapara për datat 11 dhe 25 tetor, të zhvendosen për datat 

5 dhe 6 dhjetor 2026. 

• Si pasojë e këtij ndryshimi, turneu TOP 8 për Seniorë të zhvendoset për datën 13 dhjetor 2026. 

Sekretari po ashtu ngriti si shqetësim logjistik faktin që është planifikuar organizimi i dy 

kategorive brenda së njëjtës ditë (gjithsej 16 meshkuj dhe 16 femra), ku duhet të zhvillohen 7 xhiro 

në 8 tavolina. Mirëpo, salla ku është paraparë mbajtja e garave aktualisht ka vetëm 6 tavolina në 

dispozicion. Ndaj këtij shqetësimi, Kryetari theksoi se do i dërgojmë tavolina që mungojnë nga 

depoja e Federatës. 

Anëtarët e Bordit e miratuan plotësisht nevojën për shtyrjen e turneve dhe rregullimin e logjistikës 

sipas propozimeve. 

Pas diskutimeve, Bordi unanimisht mori këtë: 

VENDIM 

I. APROVOHET zhvendosja e turneve "TOP 8" në datat e propozuara më sipër. 

II. NGARKOHET Sekretari i Përgjithshëm që të pasqyrojë këto ndryshime në 

kalendarin e garave dhe t'i bëjë ato publike. 

III. VENDOSET që të dërgohen 2 tavolina shtesë të pingpongut nga depoja e FPPK-

së për në sallën e SHMU "Astrit Bytyqi", me qëllim që të plotësohen kushtet 

teknike për zhvillimin e rregullt të garave. 

 

Pika 11. 

Te ndryshme 

a. Pjesëmarrja e Zanës në Stiga Masters  

 

Kryetari njoftoi zyrtarisht anëtarët e Bordit se Federata ka pranuar konfirmimin për përzgjedhjen 

e Zanës në turneun prestigjioz ndërkombëtar "Stiga Masters". Mbi këtë bazë, ai hapi diskutimin 

për mbulimin e shpenzimeve të udhëtimit dhe pjesëmarrjes, ku përfshihen sportistja, trajneri dhe 

prindi i saj. 

Të pranishmit e vlerësuan lart suksesin e Zanës, duke potencuar rezultatet e shkëlqyera që ajo ka 

arritur përgjatë vitit 2026. U nënvizua se pjesëmarrja e saj në "Mini Champs" në Francë kishte 

qenë si iniciativë e Kryetarit për ta shpërblyer Zanën për rezultatin e jashtëzakonshëm të arritur në 

WTT Youth Contender në Prishtinë, ku ajo kishte zënë vendin e parë në kategorinë U11. Ky sukses 

fillestar dhe më pas performanca e shkëlqyer në Francë u bënë faktorët kyç që mundësuan 

përzgjedhjen e saj direkte në turneun e nivelit më të lartë evropian, "Stiga Masters". 

Pas diskutimeve dhe shprehjes së mirënjohjes për këtë arritje, Bordi mori këtë: 

VENDIM 

I. APROVOHET mbulimi i shpenzimeve të udhëtimit, akomodimit dhe pjesëmarrjes në 

turneun "Stiga Masters" për sportisten Zana, për trajnerin e saj dhe për prindin 

shoqërues. 

 

b. Fillimi i procesit per zgjedhjen e komisionit të sportistve 

Kryetari informoi të pranishmit se, bazuar në Statutin e FPPK-së, Federata është e obliguar të 

organizojë procesin e zgjedhjes së Komisionit të Sportistëve. Ky proces është planifikuar të 

mbahet gjatë Turneut të Ditës së Flamurit, më 27 dhe 28 nëntor 2026. Kryetari theksoi se me qëllim 

që sportistëve t'u lihet kohë e mjaftueshme në dispozicion, është e rëndësishme të iniciohet 

procedura menjëherë duke i njoftuar ata me rregullat e zgjedhjeve, të cilat do të bazohen mbi 

modelin e suksesshëm të zgjedhjeve të vitit 2025.  

Pas diskutimeve, Bordi unanimisht mori këtë:   

VENDIM 

I. APROVOHET inicimi i menjëhershëm i procedurës zyrtare për procesin e zgjedhjeve 

për Komisionin e Sportistëve të FPPK-së. 

II. II. NGARKOHET administrata e Federatës që të përgatisë njoftimet dhe të informojë 

sportistët mbi rregullat dhe kriteret e votimit, bazuar në rregulloren e zbatuar në vitin  

c. Kampionati evropian në Lubjanë  

 

Kryetari informoi të pranishmit për kampionatin individual Evropian që është paraparë të mbahet 

në Slloven e për të cilin tanimë kemi marrë vendim. Jemi në pritje të vendimit nga KOK për huazim 

të kombit, e në rast se na dështon duhet të huazohet një veture e të realizohet ky projekt në mënyrë 

që të minimizohen shpenzimet, pas parasysh gjendjen financiare që kemi momentalisht. 

 

Mbledhja përfundoj në ora 20:45 

Procesmbajtës                                                                     Kryesuesi i mbledhjes 

 Fadil Luta          Nehat Çitaku                


